
ᓄᓇᓕᓕᒫᓂᒃ ᓄᓇᓕᓐᓂᓗ ᐱᕙᓪᓕᐊᓂᓕᕆᓂᕐᒧᑦ ᐱᒍᑦᔨᕕᖓ  

 

ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑎᒃ  

ᕕᕗᐊᕆ-ᒣ 2024 

 

ᐱᒍᑦᔨᕖᑦ ᑎᓕᔭᐅᒪᒍᑎᖏᑦ  

ᓄᓇᓕᓕᒫᓄᑦ ᓄᓇᓖᓪᓗ ᐱᕙᓪᓕᐊᓂᓕᕆᓂᕐᒧᑦ ᐱᒍᑦᔨᕕᒃ ᑐᓂᓯᓂᖃᓲᖅ ᐱᑐᑦᓯᒪᐅᑎᓂᐅᔪᓂᒃ ᒪᑭᑕᒐᓱᐊᕐᓂᐅᑉ 

ᐱᕙᓪᓕᐊᔭᐅᓂᖏᑦᑕ ᖃᓄᕐᑑᕈᑎᖏᓐᓂᒃ ᑯᐯᒃᑯᓄᑦ ᐊᒻᒪᓗ ᑲᕙᒪᑐᖃᕐᑯᓄᑦ ᐊᒻᒪᓗ ᓄᓇᓕᓕᒫᑦ 

ᖄᖏᕐᓂᑯᓕᐅᕋᓱᐊᕐᓂᖏᓐᓄᑦ ᐊᒻᒪᓗ ᐃᓅᖃᑎᒌᑦ ᒪᑭᑕᒐᓱᐊᕐᓂᒧᑦ ᑮᓇᐅᔭᓕᐅᕋᓱᐊᕐᑎᖏᓐᓂᒃ. ᐱᓇᓱᐊᕐᑕᖃᓲᖑᒻᒥᔪᖅ 

ᓄᓇᓖᑦ ᐃᓅᖃᑎᒌᖏᑦᑕ-ᒪᑭᑕᒐᓱᐊᕐᓂᖏᑦᑕ ᐸᕐᓇᓯᒪᐅᑎᖏᓐᓂᒃ ᐊᒻᒪᓗ ᐱᓇᓱᐊᒐᑦᓭᑦ ᐊᑐᓕᕐᑎᑕᐅᓂᖏᓐᓂᒃ. 

ᐱᒍᑦᔨᕕᒃ ᑐᓂᓯᓂᖃᓲᖅ ᐱᓇᓱᐊᒐᑦᓴᓂᒃ ᐱᒍᑦᔨᓱᑎᑦ ᐱᖓᓱᓗᐊᖕᖑᐊᓂᒃ ᐱᓇᓱᐊᕐᕕᐅᔪᓂᒃ: 

 
ᓄᓇᓕᓕᒫᓂᒃ ᐱᕙᓪᓕᐊᓂᓕᕆᓂᖅ         ᓄᓇᓕᒻᒥᒃ ᐱᕙᓪᓕᐊᓂᓕᕆᓂᖅ      ᖄᖏᕐᓂᑯᓕᐅᕋᓱᐊᕐᓂᒥᒃ ᐱᕙᓪᓕᐊᓂᓕᕆᓂᖅ  

 

____________________________________________________________________________ 

ᓄᓇᓕᓕᒫᓂᒃ ᐱᕙᓪᓕᐊᓂᓕᕆᓂᖅ  

ᐊ ᐃᓄᑐᙯᑦ 

2024 ᑐᕌᒐᖅ: ᐊᑐᓕᕐᑎᓯᓂᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 2017 ᐃᓄᑐᙯᑦ ᒪᓕᒐᖓᓂᒃ ᐊᒻᒪᓗ 

ᐊᐅᓚᑦᔭᕆᐊᕐᓂᒧᑦ ᐸᕐᓇᓯᒪᐅᑎᒃ ᑫᓪᓕᑐᕐᑕᐅᓂᖃᕐᑎᓗᒋᑦ ᑐᓴᐅᒪᖃᑎᒌᓐᓃᑦ, ᐃᓕᕐᖁᓯᖅ, 

ᐱᖕᖑᐊᓂᓕᕆᓂᕐᓗ  

 

ᐊᐅᓚᑦᔭᒋᐊᕐᓃᑦ: 

• ᐱᒍᑦᔨᕕᒃ ᑐᑭᒧᐊᑦᑎᓯᔪᕕᓂᖅ ᐃᓚᐅᓂᖏᓐᓂᒃ ᐃᓄᑐᙯᑦ ᑲᑎᒪᔨᖏᑦᑕ ᑭᒡᒐᑐᕐᑎᖏᑦ ᒪᑭᕝᕕᑯᑦ 

ᐱᓇᓱᑦᑎᓕᕆᕕᖏᑦᑕ ᑲᑎᒪᓂᖓᓂᒃ ᓄᓇᕕᐅᑉ ᑎᒥᖁᑎᖏᑦ ᐱᓪᓗᒋᑦ ᐁᕆᓕᐅᑎᓪᓗᒍ. 

• ᐸᕐᓇᓂᖅ ᐃᓄᑐᙯᑦ ᑲᑎᒪᔨᖏᑦᑕ ᑲᑎᒪᓂᖏᓐᓂᒃ ᑰᑦᔪᐊᕌᐱᒻᒥᒃ ᐅᖃᓕᒪᒍᑕᐅᓂᖃᕐᑎᓗᒋᑦ 2024-ᒥ 

ᐱᓇᓱᐊᒐᑦᓴᐅᔪᑦ ᐊᒻᒪᓗ ᐊᐅᓚᑦᔭᒋᐊᕐᓂᒧᑦ ᐸᕐᓇᓯᒪᐅᑎᐅᔪᖅ. ᑲᑎᒪᓂᖅ ᑭᖑᕙᕆᐊᕐᑕᐅᓚᐅᕐᑐᖅ 

ᐱᑦᔪᑎᖃᕐᓱᑎᑦ ᐃᓄᑐᙯᑦ ᑲᑎᒪᔨᖏᑦ ᐊᑕᐅᓯᐅᖕᖏᑐᒥᒃ ᐋᓐᓂᐊᕕᒻᒥ ᑕᑯᔭᑦᓴᐅᔨᐊᖃᕐᓂᑯᖏᓐᓄᑦ 

ᓄᓇᕕᐅᑉ ᓯᓚᑖᖓᓃᑦᑐᓄᑦ. ᓯᓂᑦᑕᕕᑦᓴᖃᕐᑎᓯᒐᓱᐊᕐᓂᖅ ᑲᑎᒪᒋᐊᕐᑐᓴᓂᒃ ᓄᓇᕕᐅᑉ ᓯᓂᑦᑕᕕᖏᓐᓂᒃ 

ᐊᑦᓱᕈᕐᓇᑑᕉᑕᕆᔪᖅ ᑖᒃᑯᓂᖓ ᑲᑎᒪᒋᐊᕋᓱᐊᕐᑐᑦ ᐱᓪᓗᒋᑦ.  

• ᐱᒍᑦᔨᕕᒃ ᑐᑭᒧᐊᑦᑎᓯᔪᕕᓂᖅ ᑲᑎᓐᓂᕆᔭᖏᓐᓂᒃ ᑲᕙᒫᐱᒃᑯᑦ ᓄᓇᓕᖓᑕ ᐃᓄᑐᖃᖏᑦᑕ 

ᑐᑭᒧᐊᑦᑎᓯᔨᖏᓐᓂᒃ ᑰᑦᔪᐊᕌᐱᒻᒥᒃ ᐅᖃᓕᒪᒍᑎᐅᓚᖓᑎᓪᓗᒋᑦ ᓄᓇᓕᐅᑉ ᐃᓄᑐᖃᖏᑦᑕ 

ᐱᓇᓱᐊᒐᑦᓴᖏᑦ, ᐋᒻᒪᓗ ᐱᐅᓯᒋᐊᕆᓂᕐᒧᑦ ᐃᖏᕐᕋᓯᐊᓕᕐᑎᓯᓂᕐᒧᓗ ᑮᓇᐅᔭᕐᑖᕆᔭᐅᒐᓱᐊᕐᑐᑦ 

ᐱᒐᓱᐊᕈᑎᖏᓐᓂᒃ ᓴᕐᕿᑎᑕᐅᓂᐊᕐᑎᓗᒋᑦ ᐳᕐᑐᓂᕐᓭᑦ ᑲᑎᒪᔨᖏᓐᓄᑦ.  

2024 ᑐᕌᒐᖅ: ᑮᓇᐅᔭᕐᑕᓯᓗᒋᑦ ᖁᓖᑦ ᖃᓄᕐᑑᓂᕐᒧᑦ/ᓄᓇᓕᓕᒫᑦ ᐱᓇᓱᐊᒐᑦᓴᖏᑦ 

ᐊᐅᓚᑦᔭᒋᐊᕐᓃᑦ: 

• ᐱᒍᑦᔨᕕᒃ ᑲᒪᒋᔭᖃᓚᖓᔪᖅ ᑮᓇᐅᔭᓂᒃ ᑐᑦᓯᕋᐅᑎᒥᒃ 2024-ᒥ ᐃᓄᑐᙯᑦ ᐅᐱᕐᖔᑯᑦ 

ᒪᙯᓐᓂᓴᖏᓐᓂᒃ (ᒥᓴᕐᕕᒃ) ᑲᖏᕐᓱᒥ. ᑲᑎᑦᓱᒋᑦ 84 ᐃᓄᑐᙯᑦ ᐃᓚᐅᓂᖃᓛᕐᑐᑦ 

(ᓯᑕᒪᐅᔪᖕᖏᒐᑑᓈᕐᑎᓗᑎᑦ). ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑐᑦᓯᕋᐅᑎᓕᐅᕐᑐᕕᓂᖅ ᑮᓇᐅᔭᓂᒃ 

ᐃᓚᐅᔪᑦᓴᓅᓕᖓᔪᓂᒃ ᐃᒣᓪᓗᐊᑐᓂᒃ $371,080 (76.3 %-ᖏᑦ ᐱᓂᐊᕐᓂᒨᓕᖓᔪᑦ ᑲᑎᑦᓱᒋᑦ 

ᐊᑭᖏᑦ ᐃᒣᓪᓗᐊᑐᑦ $486,480). 
 

2024 ᑐᕌᒐᖅ: ᐃᓅᒐᓱᐊᕐᓂᖏᑦᑕ ᖃᓄᐃᓕᖓᓂᖏᑦ ᐃᓄᑐᙯᑦ: ᐱᒐᓱᐊᕐᓗᒋᑦ ᐃᓄᑐᙯᑦ ᐃᓪᓗᖏᑦᑕ 

ᐊᖏᔪᒥᒃ ᓄᑕᐅᓯᓕᕐᑎᑕᐅᓂᑦᓴᖏᑦ ᐱᐅᓯᒋᐊᕐᑕᐅᓂᑦᓴᖏᓪᓗ   

 

   ᐊᐅᓚᑦᔭᒋᐊᕐᓃᑦ 

• ᐃᓄᑐᙯᑦ ᑲᑎᒪᔨᖏᑦ ᑐᑦᓯᕋᓚᐅᕐᑐᑦ ᓄᓇᕕᐅᑉ ᐃᓪᓗᓕᕆᔨᕐᔪᐊᖏᓐᓂᒃ (NMHB) 

ᐅᑎᕐᕕᐅᒋᐊᕐᑎᓗᒍ ᑏᓯᒻᐱᕆ 2023-ᒥ ᑲᒪᒋᔭᖃᓛᕐᓂᐊᓯᒪᓂᖏᓐᓂᒃ ᑭᐅᒍᑕᐅᑎᓪᓗᒋᑦ KRG-

RLDDᒡᑯᑦ ᒪᓂᔨᒍᑎᖓ ᐊᑐᓕᕐᑎᓯᓂᕐᒧᑦ ᐆᑦᑐᕋᕐᑕᐅᔪᑦᓴᒥᒃ ᐱᓇᓱᐊᒐᑦᓴᐅᔪᒥᒃ 2024-ᒥ.  

• ᓄᓇᓕᐅᑉ ᐃᓄᑐᖃᕐᓂᒃ ᑐᑭᒧᐊᑦᑎᓯᔩᑦ ᐱᖓᓱᓂᒃ ᑲᕙᒫᐱᓐᓂᒃ ᑲᔪᓯᐅᑦᔨᒥᔪᑦ ᐃᑲᔪᖃᑎᒌᓐᓂᒥᒃ 

ᓄᓇᕕᐅᑉ ᐃᓗᓯᓕᕆᔨᒃᑯᖏᓐᓂᒃ ᑲᒪᒋᔭᖃᓲᓂᒃ ᐃᒫᙰᕆᓂᕐᒥᒃ ᐃᓪᓗᐃᑦ ᖃᓄᐃᓕᖓᓂᑦᓴᖏᓐᓂᒃ 

ᐋᕐᕿᒋᐊᕐᑕᐅᓯᒪᓂᒃᑯᑦ ᓄᓇᕕᐅᑉ ᐃᓪᓗᓕᕆᔨᕐᔪᐊᑯᖏᓐᓄᑦ. 
 

 

ᐸ ᓄᓇᓕᓕᒫᑦ ᐱᕙᓪᓕᐊᓂᓕᕆᔭᐅᓂᖏᑦ  

 

2024 ᑐᕌᒐᖅ: ᐱᓇᓱᕝᕕᐅᑉ ᐱᕙᓪᓕᐊᓂᓕᕆᓂᖓ ᓴᓇᖕᖑᐊᒐᕐᓂᒃ, ᓂᕿᓂᒃ, ᓴᓇᔭᐅᓯᒪᔪᑦ ᓄᓇᕕᒻᒥᒃ, 

ᐳᓛᕆᐊᕐᑐᓕᕆᓂᖅ ᐊᒻᒪᓗ ᓂᐅᕕᐊᑦᓴᓂᓕᕆᓂᖅ. 

ᐊᐅᓚᑦᔭᒋᐊᕐᓃᑦ 

ᐳᕐᑐᓂᕐᓭᑦ ᑲᑎᒪᔨᖏᑦ ᐊᖏᕈᑎᓕᕕᓃᑦ ᑮᓇᐅᔭᖃᕐᑎᑕᐅᓂᑦᓴᖏᓐᓂᒃ ᐱᖓᓱᓂᒃ ᓂᕿᓅᓕᖓᔪᓂᒃ 

ᐱᓇᓱᐊᒐᑦᓴᐅᔪᓂᒃ: 

o ᐱᓂᖅ ᐅᓯᑲᑦᑕᐅᑎᑦᓴᓂᒃ ᐃᖏᕐᕋᐅᑎᓂᒃ ᓯᕆᕕᒃ ᐃᓄᒃᔪᐊᖅ ᓂᕿᖃᕐᕕᖓᓂᒃ ᐊᒻᒪᓗ 

ᐅᕙᑦᑎᓄᑦ ᐋᕐᕿᓱᕆᐊᕐᓯᒪᔪᖅ ᐊᓂᕐᕋᖅ ᐳᕕᕐᓂᑐᒥᑦ 

o ᑲᖏᕐᓱᔪᐊᒥ ᓄᓇᓕᐅᑉ ᐱᕈᕐᓭᕕᖓ. 

• ᐱᒍᑦᔨᕕᒃ ᐱᒋᐊᖕᖓᓂᕐᒦᑐᖅ ᐊᖏᔪᒥᒃ ᐃᓚᒌᓴᖃᕐᓂᒥᒃ - ᐃᓚᒌᓴᐅᑉ ᐱᓇᓱᐊᒐᑦᓴᖓ 

ᐊᑐᐃᓐᓇᐅᑫᓛᕐᑐᖅ ᐱᐅᓯᒋᐊᕐᓯᒪᔪᓂᒃ ᓂᕿᓂᒃ ᑐᓂᐅᕐᙯᓂᕐᒧᐊᖓᔪᒥᒃ ᐊᒻᒪᓗ ᐱᒍᓐᓇᐅᑎᒥᒃ 

ᐊᖏᓕᒋᐊᕆᓂᕐᒨᓕᖓᔪᒥᒃ ᐱᕕᑦᓴᖃᕈᓐᓇᓂᕐᒧᑦ ᖃᓄᐃᓪᓗᐊᑎᒋᔪᑦ ᐊᑭᑦᓴᖏᓐᓂᒃ. 

• ᐳᕐᑐᓂᕐᓭᑦ ᑲᑎᒪᔨᖏᑦ ᐊᖏᕈᑎᓕᕕᓃᑦ ᑮᓇᐅᔭᓂᒃ ᖃᐅᔨᓴᕐᑕᐅᓂᑦᓴᒧᑦ ᐊᒻᒪᓗ 

ᐊᑐᓕᕐᑎᓯᓂᕐᒧᑦ ᐊᓯᐊᒎᕐᑐᓂᒃ ᐃᑯᒪᖃᕈᑎᓂᒃ ᒪᕐᕉᓄᑦ ᓄᓇᕕᒻᒥ ᒪᙯᑦᑎᓯᔩᑦ 

ᐊᐅᓚᑦᓯᓂᖃᕐᑑᓄᑦ. 

 

ᑕ ᓄᓇᓕᒻᒥ ᐱᕙᓪᓕᐊᓂᓕᕆᓂᖅ 

 

2024 ᑐᕌᒐᖅ:ᑮᓇᐅᔭᖃᕐᑎᓯᓂᖅ ᒪᕐᕉᓂᒃ ᓄᓇᓕᐅᑉ-ᐱᒍᑦᔨᓂᕐᒥᒃ ᑎᒥᐅᔫᓐᓂᒃ ᐱᒋᐊᕐᐸᓕᐊᓂᕐᒧᑦ 

ᐊᒻᒪᓗ/ᐅᕝᕙᓗᓘᓐᓃᑦ ᐊᐅᓚᓂᖏᓐᓄᑦ   

ᐊᐅᓚᑦᔭᒋᐊᕐᓃᑦ: ᐱᒐᓱᐊᕈᑏᑦ ᐱᔭᐅᓐᓂᖏᑦᑐᑦ 

2024 ᑐᕌᒐᖅ:  ᐱᒐᓱᐊᕐᓂᖅ ᐊᑯᓃᕐᑐᒧᑦ ᓄᓇᓕᐅᑉ ᒪᑭᑕᒐᓱᐊᕐᓂᖓᑕ ᑐᑭᒧᐊᑦᑎᑕᐅᓂᖓᓄᑦ 

ᖁᕝᕙᑎᒋᕆᐊᕐᓂᒧᑦ ‘’ᐱᕈᕐᐸᓕᐊᔪᓄᑦ ᓄᓇᕕᐅᑉ 14 ᓄᓇᓕᖏᑦᑕ ᒪᑭᑕᒐᓱᐊᕐᓂᖏᓐᓄᑦ.’’  

ᐊᐅᓚᑦᔭᒋᐊᕈᑎᒃ: 

ᐱᒍᑦᔨᕕᒃ ᐊᑐᐃᓐᓇᕈᕐᑎᕆᔪᕕᓂᖅ ᓯᑕᒪᒋᔭᖓᓂᒃ ᐊᓪᓚᓯᒪᔪᓕᐊᕕᓂᕐᒥᒃ ᓄᓇᓕᐅᑉ 

ᒪᑭᑕᒐᓱᐊᕐᓂᖏᓐᓅᓕᖓᔪᓂᒃ ᐃᑲᔪᕐᑎᖃᕐᓱᑎᑦ ᒪᑭᑕᒐᓱᐊᕐᓂᓕᕆᔨᒥᒃ ᒫᕆ-ᔫᓰ ᓗᐃᓯᐊᓪᒥ. 

ᐊᓪᓚᓯᒪᔫᔪᖅ ᓄᐃᓛᕐᓂᐊᑐᖅ ᐅᐱᕐᖔᑯᑦ ᐊᓪᓚᓯᒪᔪᓕᐊᕆᔭᐅᓲᓂᒃ ᐃᓄᐃᑦ, ᐃᓄᐃᑦ 

ᖃᖓᑦᑕᔫᖏᑦᑕ ᖃᖓᑦᑕᔫᖏᑦᑕ ᐃᓗᐊᓃᓲᑦ ᕿᒥᕐᕈᐊᒐᐅᔪᑦ. ᐊᓪᓚᓯᒪᔪᖅ ᐊᑎᓕᒃ 

‘’ᐱᒐᓱᐊᖃᑕᐅᓂᖅ ᓄᓇᓕᒻᒪ ᒪᑭᑕᒐᓱᐊᕐᓂᖓᓄᑦ.’’ 

2024 ᑐᕌᒐᖅ:  ᑮᓇᐅᔭᕐᑕᓰᓂᖅ ᒪᑦᔨ 2024-ᒥ ᒪᑭᕝᕕᑯᑦ ᒪᑭᑕᒐᓱᐊᕐᓂᓕᕆᓂᕐᒥᒃ ᑲᑎᒪᓂᒻᒪᕆᖓᓂᒃ 

ᐊᐅᓚᑦᔭᒋᐊᕐᓃᑦ: 

• ᑮᓇᐅᔭᖃᕐᑎᓯᒍᑎᑦᓭᑦ $75,000 ᐊᖏᕈᑕᐅᕕᓃᑦ 

• ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᒪᓂᕐᒥᒃ ᑐᑭᒧᐊᑦᑎᓯᔨᖓ ᓴᕐᕿᑎᑦᓯᓂᓕᕕᓂᖅ 

ᑲᑎᒪᓂᒻᒪᕆᒻᒥᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑎᓕᔭᐅᒪᒍᑎᖏᓐᓂᒃ ᐊᑦᑐᐊᓂᓕᓐᓂᒃ 

ᒪᑭᑕᒐᓱᐊᕐᓂᐅᑉ ᐱᕙᓪᓕᐊᔭᐅᓂᖏᓐᓄᑦ.  

 

ᑲ ᖄᖏᕐᓂᑯᓕᐅᒐᓱᐊᕐᓂᒥᒃ ᐱᕙᓪᓕᐊᓂᓕᕆᓂᖅ  

2024 ᑐᕌᒐᖅ: ᐃᑲᔪᕐᓗᒋᑦ ᖁᓖᑦ ᖄᖏᕐᓂᑯᓕᐅᕐᓂᒥᒃ ᐱᒋᐊᕐᐸᓕᐊᒐᓱᐊᕐᑐᓂᒃ, ᐊᖏᓕᒋᐊᒐᓱᐊᕐᑐᓂᒃ ᐊᒻᒪᓗ 

ᑲᑐᑦᔨᖃᑎᒌᑦᑐᓂᒃ: ᐋᕐᕿᓱᐃᓂᖅ ᐊᒻᒪᓗ ᑮᓇᐅᔭᖃᕐᑎᓯᓂᖅ. 

ᐊᐅᓚᑦᔭᒋᐊᕈᑎᒃ: 

ᑮᓇᐅᔭᕐᑕᓰᓯᒪᖃᑕᐅᓂᖅ ᒪᕐᕉᓂᒃ ᖃᖓᑦᑕᔫᓕᕆᓂᕐᒥᒃ ᓄᓇᓕᓕᒫᑦ ᐱᓇᓱᐊᕈᑕᐅᓂᖏᑦᑕ 

ᐊᖏᕐᑕᐅᓯᒪᓂᖏᓐᓄᑦ. 

 

2024 ᑐᕌᒐᖅ: ᑐᓂᓯᓂᖅ ᐱᓪᓗᑯᑦᑐᓕᕆᓂᐅᑉ ᐊᐅᓚᑕᐅᓂᖏᓐᓂᑦᑕ ᐃᑲᔪᕐᓯᐅᑎᖏᓐᓂᒃ ᑕᓪᓕᒪᓄᑦ 

ᖄᖏᕐᓂᑯᓕᐅᕋᓱᐊᑐᓂᒃ ᐊᕐᖁᑎᖃᕐᓱᑎᑦ ᐱᖓᔪᒋᔭᐅᔪᕐᒦᓂᖃᕐᑎᓗᒋᑦ ᐱᔪᓐᓇᐅᑎᓖᑦ. 

                              ᐊᐅᓚᑦᔭᒋᐊᕈᑎᒃ: 

ᒪᕐᕉ ᐱᓇᓱᐊᕐᑕᐅᔫᒃ ᑲᒪᒋᔭᐅᕉᑕᕆᔪᑦ. 
 
 

ᒐ ᓴᐳᑦᔨᓂᖅ ᓄᓇᕕᒻᒥ ᓄᓇᓕᓕᒫᑦ, ᐃᓅᖃᑎᒌᑦ ᒪᑭᑕᒐᓱᐊᕐᓂᒧᑦ ᖄᖏᕐᓂᑯᓕᐅᕋᓱᐊᕐᓂᒧᓪᓗ 

ᐱᒍᑦᔨᕕᒃ ᐃᓚᐅᔪᕕᓂᖅ ᐱᕙᓪᓕᐊᓂᓕᕆᓂᕐᒥᒃ ᐃᓚᐅᓲᓄᑦ ᖃᕆᑕᐅᔭᒃᑯᑦ ᑲᑎᒪᓂᖃᕐᑎᓗᒋᑦ: 

- ᓄᓇᖃᕐᖄᓯᒪᔪᑦ ᐱᒍᑦᔨᕕᖏᑦ ᑲᓇᑕᒥ  

o ᐱᒍᑦᔨᕕᒃ ᑐᑭᒧᐊᑦᑎᓯᔪᕕᓂᖅ ᖃᐅᔨᒋᐊᕐᓂᖃᕐᓂᐅᔪᒥᒃ ᑲᕙᒪᑐᖃᒃᑯᑦ ᓂᐅᕕᖃᑦᑕᓂᕐᓄᑦ 

ᒪᓕᒐᖓᓂᒃ ᐊᒻᒪᓗ ᐃᖏᕐᕋᓂᖓᓂᒃ ᑰᑦᔪᐊᒥ ᒣ-1 ᖑᑎᓪᓗᒍ. ᐊᕙᑎᓪᓗ ᓯᑕᒪᐅᔪᖕᖏᒐᕐᑐᓗ 

ᖄᖏᕐᓂᑯᓕᐅᒐᓱᐊᕐᑏᑦ ᐊᒻᒪᓗ ᒪᑭᕝᕕᑯᑦ ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᓕᕆᓂᕐᒥᒃ ᐱᓇᓱᑦᑎᖏᑦ 

ᐁᓯᒪᔪᕕᓃᑦ. ᑐᖓᓕᐊᓂ ᑲᑎᒪᓂᑦᓴᐅᔪᖅ ᓄᓇᒥ ᑎᒍᒥᐊᕐᑏᑦ ᑯᐊᐳᕇᓴᖓᑕ ᑲᑐᑦᔨCTᖃᒌᖏᑦ 

ᐊᒻᒪᓗ ᐃᓚᒌᓴᖅ ᐃᓂᓪᓚᑕᐅᔪᕕᓂᖅ ᒣᒧᑦ. 

 

- ᑯᐯᒃ ᐃᓅᖃᑎᒌᑦ ᒪᑭᑕᒐᓱᐊᕐᓂᒧᑦ ᑲᑐᑦᔨᖃᑎᒌᖏᑦ (Le Chantier de l’économie social)  

o ᑲᔪᓯᔪᒥᒃ ᐅᖃᓕᒪᒍᑕᐅᓂᖏᑦ ᐱᑦᔪᑕᐅᑎᓪᓗᒋᑦ ᓄᑕᐅᓯᓕᕐᑎᑕᐅᓂᑦᓴᖏᑦ ᑮᓇᐅᔭᖃᕐᑎᓯᒍᑏᑦ 

ᐃᓅᖃᑎᒌᓄᑦ ᒪᑭᑕᒐᓱᐊᕐᓂᓕᕆᓂᕐᒥᒃ ᐱᓇᓱᕝᕕᖓᑕ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᓄᑦ. ᒪᕐᕉᓄᑦ 

ᐊᕐᕌᒎᓐᓄᑦ ᑮᓇᐅᔭᖃᕐᑎᓯᓂᑦᓴᖅ ᐊᖏᖃᑎᒌᒍᑎᖓ ᐱᒋᐊᓛᕐᑐᖅ ᐁᕆᓕ 2025-ᒥ 

ᑲᒪᒋᔭᐅᒻᒥᔪᖅ. 

____________________________________________________________________________ 

 

ᐱᒍᑦᔨᕕᐅᑉ ᐱᓇᓱᑦᑎᖏᑦ  

ᐊᑎᐊᓪ ᔮᓴ, ᐱᒍᑦᔨᕕᐅᑉ ᑐᑭᒧᐊᑦᑎᓯᔨᖓ, ᑰᑦᔪᐊᑉ ᐊᓪᓚᕕᖓᓂᒃ 

ᐅᖄᓚᐅᑎᖓ. 819-964-2961 ext. 2262, ᐊᓪᓚᕕᐅᕕᖓ: ayassa@krg.ca  

ᐃᓐᓄᓯᒪᖕᖏᑐᖅ ᐃᓂᒃ, ᐊᖓᔪᕐᖄᖅ ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᓕᕆᓂᐅᑉ ᐱᓇᓱᐊᕐᑕᐅᓂᖓᑕ ᕿᒥᕐᕈᔨᖓ 

 

ᒥᓂ ᐁᐸᔭᖄᒻ, ᐊᐅᓚᑦᓯᓂᓕᕆᓂᕐᒥᒃ ᐱᓪᓗᑯᑦᑐᓕᕆᔨ, ᑰᑦᔪᐊᑉ ᐊᓪᓚᕕᖓᓂᒃ 

ᐃᓅᖃᑎᒌᓄᑦ ᒪᑭᑕᒐᓱᐊᕐᓂᓕᕆᓂᕐᒥᒃ ᐱᓇᓱᑦᑎ ᐱᒋᐅᕐᓴᓂᕐᒦᑐᖅ 

ᐅᖄᓚᐅᑎᖓ. 819 964 2961 ext. 2247 ᐊᓪᓚᕕᐅᕕᖓ: mabraham@krg.ca 

ᐃᓐᓄᓯᒪᖕᖏᑐᖅ ᐃᓂᒃ ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᓕᕆᓂᕐᒥᒃ ᐱᓇᓱᑦᑎ, ᐃᓄᒃᔪᐊᑉ 

ᐊᓪᓚᕕᖓᓂᒃ 

ᓲᓯ ᑯᐊᑕ, ᐊᑦᑕᑐᐊᓂᒃ ᐱᓇᓱᑦᑎ, ᑰᑦᔪᐊᖅ 

ᐅᖄᓚᐅᑎᖓ. 819 964 2961 ext. 2256, ᐊᓪᓚᕕᐅᕕᖓ: sugordon@krg.ca 

ᐃᓐᓄᓯᒪᖕᖏᑐᖅ ᐃᓂᒃ, ᐃᓱᐊᕐᓭᔨ ᐃᓄᑐᖃᕐᓄᑦ ᐊᒻᒪᓗ ᐊᕐᓇᓅᓕᖓᔪᓂᒃ, ᑰᑦᔪᐊᖅ 

mailto:ayassa@krg.ca

